Obrazac broj 10
PRAVILA ZA PROVOĐENJE ZAKONA O ZAŠTITI LIČNIH PODATAKA

(Pravila za provođenje Zakona o zaštiti ličnih podataka utvrđuju konkretne aktivnosti, koje treba provesti kontrolor podataka)[footnoteRef:1] [1:  Prema članu 7. (princip pouzdanosti) i članu 60. (princip usklađenosti) Zakona kontrolori podataka su dužni dokazati usklađenost sa Zakonom o zaštiti ličnih podataka.] 

1. Pravila privatnosti 
(Ko je zadužen za izradu pravila privatnosti i njihovo objavljivanje na odgovarajućem mjestu na službenoj web stranici kontrolora podataka, te ko je zadužen za njihovo ažuriranje?)
Dokaz: Akt o zaduženju i Pravila privatnosti – objavljena na službenoj web stranici

2. Odgovor na zahtjeve nosilaca podataka
(Da li je određen zaposlenik ili je to povjereno službeniku za zaštitu ličnih podataka, za postupanje po zahtjevima nosioca podataka u propisanim rokovima? Da li postoji uspostavljena procedura prema kojoj prethodno treba sa drugim zaposlenima, koji rade na odgovarajućim radnim mjestima, provjeriti da li postoje izuzeci od saopštavanja informacije nosiocu podataka?) 
Dokaz : Akti o zaduženju, te pregled datih odgovora nosiocima podataka

3. Dokument u kojem su utvrđene organizacijske i tehničke mjere zaštite ličnih podataka
 (Koji zaposleni su zaduženi za njegovu izradu, te ko je zadužen da ocijeni njegovu primjerenost i adekvatnost, ukoliko se koristi ranije izrađen, te ko isto provjerava periodično?)
Dokaz : Akt o zaduženjima i Dokument o sigurnosti ličnih podataka

4. Izjave o povjerljivosti 
(Čija je odgovornost da svi zaposleni potpišu izjave o povjerljivosti i gdje su odložene?)
 Dokaz: Akt o zaduženju i konstatacija da su zaposleni potpisali izjave

5. Izrada evidencija aktivnosti obrade ličnih podataka na propisanom obrascu - ako je primjenjivo
(Ko je odgovoran za izradu evidencija o aktivnosti obrade ili je ta obaveza povjerena službeniku za zaštitu podataka?)
Dokaz: Akt o zaduženju i Evidencije o aktivnosti obrade ličnih podataka


6. Imenovanje službenika za zaštitu ličnih podataka - ako je primjenjivo
(Odluka o imenovanju. Da li su svi zaposleni obaviješteni o njegovom imenovanju, da mu trebaju pružiti svaku vrstu stručne pomoći iz njihovog domena rada, te da su dužni sarađivati sa njim?)
Dokaz: Odluka o imenovanju i obavijest zaposlenima
    
7. Vremenski period obrade ličnih podataka
(Da li su zakonom ili drugim aktom propisani rokovi ili se vrši periodična procjena potrebe čuvanja, na kojim radnim mjestima su zaposleni odgovorni za izvršavanje ove obaveze? Ukoliko je to službenik za zaštitu ličnih podataka, koji drugi službenik ili službenici mu u tome trebaju pomagati, da li je uspostavljen postupak evidentiranja obrade ličnih podataka i da li je određeno ko pristupa kojim evidencijama?)
Dokaz: Akt o zaduženju, te Akt o evidentiranju postupaka obrade

8. Povreda ličnog podatka
(Da li su zaposleni koji rade sa ličnim podacima upoznati šta je povreda ličnog podatka, te da li su upućeni nekome prijaviti povredu ličnog podatka u kontroloru podataka? Koji je zaposleni, ili službenik za zaštitu ličnih podataka, zadužen da, kada zaprimi informaciju o povredi, o tome sačini informaciju prema Agenciji i prema potrebi dostavi obavještenje nosiocu podataka u zakonskim rokovima)
            Dokaz : Akti o zaduženju, te pregled (eventualnih) povreda

9. Prijenos podataka drugim kontrolorima podataka i prijenos podataka u inostranstvo
(Da li se takav prijenos evidentira i da li se na jednostavan način može utvrditi kada, kome, po kojem pravnom osnovu i koji lični podaci su preneseni, te čije je to zaduženje?) 
Dokaz: Akt kojim je to uređeno, te pregled prenesenih ličnih podataka, sa osnovnim informacijama
10. Navesti (eventualno) druge aktivnosti koje su preduzete za provođenje Zakona. (ugovor sa obrađivačem, odluka o video-nadzoru, provedena procjena uticaja na zaštitu ličnih podataka i sl.)

Napomena: Instrukcije ili uputstva su vrste pravnih akata, kojima se mogu urediti gore 
                   navedena pojedina pitanja.

